Bæjarráð  Hveragerðisbæjar


Fundargerð 486. fundar


Ár 2008, fimmtudaginn 6. nóvember  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Róbert Hlöðversson.  
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson formaður setti fund og stjórnaði.  
Formaður leitaði eftir athugasemdum við fundarboð en engar komu fram.

Eftirfarandi fært til bókar:   
1. Bréf sem borist hafa frá:.

1.1. Rover Way 2009 frá 24. október 2008.
Í bréfinu er óskað eftir styrk frá Hveragerðisbæ í formi gistingar í skóla og sundferðar fyrir Evrópskt skátamót sem haldið verður í júlí n.k..
Bæjarráð vísar erindinu til menningar- og frístundafulltrúa sem kanni hvort hægt sé að koma til móts við bréfritara án fjárútláta fyrir bæjarfélagið.

1.2. Degi íslenskrar tungu frá 8. október 2008.


Í bréfinu er rætt um dag íslenskrar tungu sem er 16. nóvember n.k. og hvatt til að landsmenn hafi þann dag íslenskuna í öndvegi. 
Lagt fram til kynningar.
1.3. Áshamri frá 21. október 2008.

Í bréfinu óskar Áshamar eftir að skila inn lóðinni Dalsbrún 13-15.

Bæjarráð samþykkir að taka við lóðinni og endurgreiða þegar greidd gatnagerðargjöld sem verðbætast frá greiðsludegi miðað við vísitölu neysluverðs til verðtryggingar.  Tilboðsupphæð byggingaréttar endurgreiðist án verðbóta.  Þjónustugjöld tæknideildar og byggingarleyfisgjald endurgreiðast ekki. 
1.4. FOSS frá 9. október 2008.


Í bréfinu eru upplýsingar um hverjir eru trúnaðarmenn hjá Hveragerðisbæ og réttindi þeirra.  
Lagt fram til kynningar.
1.5. Ungmennafélagi Íslands frá 29. október 2008.


Í bréfinu er bókun frá samráðsfundi Ungmennafélags Íslands sem haldin var 11. október s.l..

Lagt fram til kynningar. 

1.6. Höskuldi Halldórssyni frá 29. október 2008.


Í bréfinu er rætt um meint óþægindi og kostnað sem bréfritari varð fyrir við byggingaframkvæmdir í Dalsbrún.  

Bæjarráð getur ekki séð af gögnum skipulags- og byggingafulltrúa  að framkvæmdir við götuna hafi komið í veg fyrir eða skaðað framkvæmdir á umræddri lóð.  Aðgengi að lóðinni var allan tímann tryggt með viðunandi hætti. Bæjarráð hafnar því öllum kröfum um bætur vegna málsins. 

1.7. Myndstefi frá 22. október 2008.


Í bréfinu er Hveragerðisbæ boðið að gera samning við Myndstef um löglegan aðgang að myndefni á Netinu til notkunar í skólastarfi.

Bæjarráð samþykkir erindið og felur bæjarstjóra að undirrita samninginn með þeim breytingum sem ræddar voru á fundinum.

1.8. Knattspyrnusambandi Íslands frá 24. október 2008.


Í bréfinu er kynnt aukið framlag KSÍ til barna- og unglingastarfs aðildarfélaga sambandsins. Jafnframt eru sveitarfélög hvött til að eiga samráð með knattspyrnufélögum um aðgerðaáætlun með það að markmiði að auka enn frekar möguleika barna- og unglinga á skipulögðu starfi knattspyrnuhreyfingarinnar.

Lagt fram til kynningar.

2. Tæknileg málefni.

2.1. Minnisblað mannvirkja- og umhverfisfulltrúa v. hundasvæðis.


Lagt fram minnisblað frá mannvirkja- og umhverfisfulltrúa þar sem hún leggur til að gerður verði samningur við Eykt ehf um afnotarétt af landi undir hundasvæði.

Bæjarráð samþykkir tillögur mannvirkja- og umhverfisfulltrúa.
3. Fjárhagsleg málefni.
3.1. Yfirlýsing frá bæjarfulltrúum Hveragerðisbæjar vegna fjárhagsáætlunargerðar fyrir árið 2009.
Lögð fram til kynningar undirrituð yfirlýsing frá bæjarfulltrúum Hveragerðisbæjar um að vinna í sameiningu að fjárhagsáætlunargerð bæjarins fyrir árið 2009. 

Í yfirlýsingunni kemur fram að:  

Bæjarfulltrúar Hveragerðisbæjar hafa ákveðið að taka höndum saman og vinna í sameiningu að fjárhagsáætlunargerð bæjarins fyrir árið 2009.

Allir bæjarfulltrúar hvar í flokki sem þeir standa eru sammála um að efnahagslegt umhverfi sveitarfélaga sé með þeim hætti að brýna nauðsyn beri til að bæjarfulltrúar slíðri hin pólitísku sverð og komi samhenntir að þeirri vinnu sem framundan er við gerð fjárhagsáætlunar Hveragerðisbæjar. 

Á 381. fundi bæjarstjórnar sem haldinn var þann 9. október 2008  var einróma samþykkt yfirlýsing þar sem meðal annars kom fram að reynt yrði að tryggja rekstur sveitarfélagins og þá grunnþjónustu sem það veitir með öllum tiltækum ráðum.  Að þessu markmiði munu nú allir fulltrúar í bæjarstjórn Hveragerðis stefna.  

Velferð Hvergerðinga mun ávallt verða höfð að leiðarljósi í þeirri vinnu.  

Markmið yfirlýsingar bæjarfulltrúa er að nýta slagkraft Hveragerðisbæjar til að standa vörð um lífsgæði og þjónustu við bæjarbúa.   

4. Starfsmanna málefni.

4.1. Samkomulag um kjarasamningsumboð.

Meirihluti bæjarráð samþykkir að veita Launanefnd sveitarfélaga fullnaðarumboð til kjarasamningsgerðar fyrir sína hönd við Þroskaþjálfafélag Íslands, Fræðagarð og Kjarafélag viðskiptafræðinga og hagfræðinga.
Fulltrúi minnihlutans situr hjá með eftirfarandi bókun;

Undirritaður vísar í fyrri bókanir minnihlutans þar sem lagt er til að Hveragerðisbær hafi frumkvæði að því að stofna til samstarfs milli Hveragerðis, Árborgar og Ölfuss varðandi kjarasamningagerð  en feli ekki alfarið launanefnd sveitarfélaga samningagerð. 


Róbert Hlöðversson
5. Verkfundagerðir.

5.1. Gatnagerð í Hveragerði 2008 frá  22. október 2008.


Fundargerðin samþykkt samhljóða.
5.2. Hveragerði- Vallarhús frá 23. október 2008.


Bæjarstjóra og skipulags- og byggingafulltrúa er falið að 


kanna betur ósk um verðbætur og misræmi í útboðsgögnum 

sem fjallað er um í tveimur bréfum verktaka. Fundargerðin að 

öðru leyti samþykkt samhljóða. 
5.3. Áhaldahús Hveragerðisbæjar frá 15. október 2008.


Fundargerðin samþykkt samhljóða.
6. Fundargerðir til kynningar.

6.1. Stjórnar SASS frá 20. október 2008.
6.2. Stjórnar sorpstöðvar Suðurlands frá 21. og 28. október 2008.
6.3. Heilbrigðisnefndar Suðurlands frá 21. október 2008.
6.4. Stjórnar Skólaskrifstofu Suðurlands frá 13. og 27. október 2008.
6.5. Stjórnar Atvinnuþróunarfélags Suðurlands frá 22. október 2008.


Bæjarráð samþykkir að fela bæjarstjóra að kanna hversu margir 

Hveragerðingar hafa sótt ráðgjöf til Atvinnuþróunarfélagsins 

síðastliðin þrjú ár og upphæð  styrkveitinga til Hveragerðinga.
6.6. Launanefndar sveitarfélaga frá 14. október 2008.
6.7. Minnispunktar frá samráðsfundi sveitarfélaga um efnahagsvandann frá 
17. október 2008.
Fundargerð upp lesin og samþykkt. 

Fleira ekki gert og fundi slitið kl. 9:20

Eyþór H. Ólafsson, (sign.) 


Róbert Hlöðversson,  (sign.)


Guðmundur Þór Guðjónsson, (sign)


Aldís Hafsteinsdóttir, (sign)


Helga Kristjánsdóttir, (sign).

